
Аңдатпа: Мақалада қазіргі таңдағы гидропоникалық әдістің тиімділігі мен өнім алуы қарастырылады. Сонымен қатар, дәстүрлі әдістің де артықшылығына назар аударылады. Гидропоника мен дәстүрлі әдістерді қолдану арқылы алынған өнімнің өнімділі мен сапасы салыстырмалы түрде кестемен ұсынылған. Әр әдістің артықшылығы мен кемшілігі қарастырылған. Бұл мақала экологиялық тұрғыдан таза өнімді алғысы келетіндерге, биология бағытындағы жоғарғы оқу орнындағы студенттерге, жаңа кәсіп бастаушыларға арналған.
Кілт сөздер: гидропоника, хемопоника, экология, субстрат, өсімдік, өнім, ауыл шаруашылығы, атмосфера, агровата, қоректік ерітінді.
Ғылым бір орында тұрмайды әрдайым ескі әдістерді жетілдіруге ұмтылады. Бүгінгі күні жеміс-көкөністер дақылдарын өсірудің жаңа әдістерінің пайда болуы бірқатар себептерге байланысты. Атап өтетін болсақ: экологиялық жағдайдың нашарлауы және экологиялық таза өнімдерді өсіру қажеттілігі, планетамызда адамдар санының көп болуы азық-түлік тапшылығына әкеп соғады. Сонымен қатар топырақ құнарлығының төмендеуі. Осы себептерден басқа мәселе ол құрғақ климатта дақылдарды өсіру және құнарлы жерлердің болмауы. [3].
Ауылшаруашылық дақылдарын өсірудің жаңа әдістері табиғи ортаға теріс антропогендік әсер етуді азайтуға көмектесуде. Ауыл шаруашылығы өндірісі барысында көбінесе топырақ пен суды ластайтын ауыр металдар болып саналады. Соның алдын алу үшін құрамына тыңайтқыштар мен  ауыр металл қоспаларының едәуір мөлшері қосылады. [4].
Өсімдіктерді топырақсыз өсіру принциптері экологиялық таза болып саналады, өйткені далада өңдеумен салыстырғанда мұндай әдістер атмосфераға зиян келтірмейді, жер асты сулары және топырақты тыңайтқыштар мен қалдықтардың қауіпті қоспаларымен агрохимиялық заттар ластамайды. [1].
Қазіргі уақытта гидропоника өте танымал әдіс болып табылады. Жыл бойы топырақсыз өсімдіктер, жасанды орталарда өсу процесінде  өсімдіктің дамуына барлық қажетті заттарды қоректік ерітіндіден алады.
Сәндік және ауылшаруашылық дақылдары өсіруде гидропониканың барлық дерлік әдістері қолданылады. Гидропониканың да өз ішінен бірнеше түрге бөлінеді: су дақылды гидропоника -тамыр жүйесінің тіршілік ортасы - минералдық тұздардың судағы ерітіндісі; агрегатопоника- қатты агрегат субстратта (қиыршықтас, керамзит,майда құм , вермикулит, перлит ұнтағы, шлак, т.б. материалдар) дақыл өсіру; хемопоника - минералды тыңайтқыштардың ерітіндісімен ылғалдандырылатын органик. субстратта дақыл өсіру, тамыр жүйесінің тіршілік ортасы - борпылдақ органик. материалдар (таза шым, сабан (арпа, бидай ұалдығы) , кеуекті ағаштардың үгіндісі және басқа да органик. материалдар); ионитопоника - екі түрлі шайыр қоспасы - катионит пен анионитте дақыл өсіру; аэропоника - тамырлар жүйесінің тіршілік ортасы - ауа. Өндірістік шаруашылықтық жылыжайларда, көбінесе, агрегатопоника мен хемопоника колданылады. [5].
Гидропониканың бір әдісі- хемопониканы таңдадық. 
Хемопоника. Бұл әдіс топырақпен өсірілетін өсімдік дақылына жақын. Материал ретінде органикалық материалдар қолданылады: (шымтезек ыдырау дәрежесі 30% ), сфагнум мүгі,үгінділер, қабық, мақта қалдықтары, күріш қабығы және т. б. Органикалық заттарды пайдалану  мерзімі екі жылға дейін созылады. Кейбір органикалық материалдар алдын — ала дайындықты қажет етеді-ұсақтау (қабығы, жоңқалары) және ортаның реакциясын түзету. Минералды қоректендіру өсімдіктің үстінен қоректік ерінідімен суғару арқылы жүзеге асады. Хемопоника арнайы жабдықты қажет етпейді, оны қорғалған топырақтың барлық түрлерінде қолдануға болады.  Көбінесе,соңғы жылдары кокос субстратын қолдану кеңінен таралған. [2, 6]
Хемопониканың артықшылықтары: өсімдіктердің тамыр жүйесін қалыптастырады; жасыл массаның өсуі мен қалыптасуын жеделдету;  өнімділікті арттыру; суды үнемдеу, өйткені өсімдіктер суаруды қажет етпейді;  жемістер радионуклидтер мен тұздарды жинамайды; патогендер, саңырауқұлақ ауруларының қоздырғыштары, зиянкестер таралмайды; жақсы аэрация. 
Кемшіліктері-жабдыққа, қоректік қоспаларға және басқа материалдарға шығындар, әсіресе бастапқы кезеңдегі еңбек шығындары  маңызды.

Зерттеу барысында агромақта мен топыраққа «Редис Red Coral» өсімдігінің тұқымдарын отырғызддық. Агромақтадағы тұқымдарға тыңайтқышы бар суды сеуіп, 4 күн бастырып қойдық. Топыраққа отырғызылған «Редис Red Coral» өсімдігін жылы жерге қойдық. Өсімдіктерді 11 күн аралығында бақылап, әр 2 күн сайын тыңайтқыш қосылған сумен суғарып отырдық.


1-cурет. Өсіру барысы[image: ]
1-суретте көріп тұрғанымыздай «Редис Red Coral»  өсімдігінің 02.-09.04.2024 күндері аралығында өсу процесі көрсетілген. Тек 09.04.2024  күні агромақтаға отырғызылған өсімдігі қурап қалды. Себебі, күнделікті бақылай алмауымыздан болды.
Кесте-1. Салыстырмалы кесте 

	№

	Субстрат
түрлері
	Күн. ай. жылы

	
	
	29.03.2024
	02.04.2024
	04.04.2024
	05.04.2024
	09.04.2024

	
	
	саны
	ұзындығы
	саны
	ұзындығы
	саны
	ұзындығы
	саны
	Ұзындығы 
	саны
	ұзындығы

	
	
	
	
	
	Ең ұзыны
	Ең қысқасы
	
	Ең ұзындығы
	Ең қысқасы
	
	Ең ұзындығы
	Ең қысқасы
	
	Ең ұзындығы
	Ең қысқасы

	1
	Агромақта
	60
	-
	51
	8,3 см
	3,5 см
	52
	9,6 см
	2,5 см 
	52
	10,3 см
	2,8 см
	-
	-
	-

	2
	Топырақ
	11
	-
	3
	1,2 см
	0,5 см
	8
	4,7 см
	0.6 мм
	9
	5.1 см
	1  см
	11
	11,7 см
	5,5 см



Кесте-1. Салыстырмалы кестеде агромақта мен топырақта отырғызылған «Редис Red Coral» өсімдігінің нәтижесі көрсетілген. Оның отырғызғандағы және өсіп шыққандағы тұқымдарының саны, одан бөлек әр күні тексерілген ұзындығы берілген.

Хемопониканың артықшылығы: ресурстардың тиімді жұмсалуы: судың, жердің және қоректік заттардың, дәстүрлі әдіске қарағанда тиімді жұмсалады; жалпы өнімділіктің жоғары болуы: қоректік заттардың оптимальды түрде берілуінен және жіті бақылаудың арқасында өнімділік көбейеді; жыл бойы өнімнің үздіксіз болуы; өсімдіктерді өсіруде оларды жіті бақылай алу: қоректік заттардың, судың  мөлшерін дәл анықтай алу, pH қамтамасыз ету арқылы өсімдіктердің өсуін бақылай алуға мүмкіндік береді; экологиялық тұрақтылық: гидропоника пестицидтарды, химикаттарды қолдануды аз талап етеді, сондықтан топырақ эрозиясын және қоршаған ортаның бұзылуын тудырмайды.
Хемопониканың кемшілігі: қоректік ерітінді жасап, оны жылыжайдағы өсімдікке беретін механизмдер мен құрал-жабдықтардың қымбат болуы; тұрақты бақылауды қажет етуі: қоректік заттардың, судың және жарықтың мөлшерін қатаң қадағалауды қажет етеді; электр жүйесінің үзілуі өсімдіктерге кері әсерін тигізеді; арнайы білімді қажет етеді; технологияларға тәуелді болу.
Дәстүрлі егіншіліктің артықшылығы:
Өсімдіктер топырақпен табиғи ортада өседі, бұл олардың денсаулығы мен сапасына ықпал етуі мүмкін. Топырақтың биоалуантүрлілігі: топырақта өсімдіктердің өсуіне пайдалы болуы мүмкін микроорганизмдер бар, сонымен қатар экожүйенің әртүрлілігіне ықпал етеді. Технологияға тәуелділік: дәстүрлі өсіру шығындарды азайтып, процесті жеңілдететін арнайы жүйелер мен жабдықтарды қажет етпейді. Экономикалық тиімділік: қол жетімді және құнарлы топырағы бар аймақтарда дәстүрлі өсіру жүйелерге жоғары инвестициялары бар гидропоникаға қарағанда үнемді болуы мүмкін. Тағамның табиғи дәмі: топырақта өсірілген өсімдіктердің дәмі мен хош иісі көбірек болуы,бұл тағамның сапасы үшін маңызды.
Дәстүрлі егіншіліктің кемшілігі:
Суды пайдалану: дәстүрлі өсіру өсімдіктердің өсу процесінде көп суды қажет етуі мүмкін. Топырақтың ластануы: дәстүрлі ауыл шаруашылығында пестицидтер мен тыңайтқыштарды қолдану топырақ пен судың ластануына әкелуі мүмкін. Құнарлы жер шектеулілігі. Ауа-райына тәуелділік: дәстүрлі ауыл шаруашылығындағы өнімділік құрғақшылық немесе су тасқыны сияқты қолайсыз ауа-райына байланысты өнімнің қатерге ұшырауы. Ұзақ өсіру мерзімі: кейбір жағдайларда дәстүрлі өсіру гидропоникаға қарағанда егін жинау үшін ұзағырақ уақытты қажет етеді, бұл уақыт пен шығындарды арттыруы мүмкін.
Қорытынды, жоғарыда жазылғанға сүйене отырып, шығатын қорытынды: гидропоникалық егіншілік өнімді тез береді. Агромақтаға отырғызған «Редис Red Coral» өсімдігіміз сапалы өнім берді. Біз өсімдігімізді күнделікті бақылай алмағандықтан, агромақтадағы судың тез булануы, сонымен қатар мүмкін судың жетіспеушілігінен өсімдігіміз қурап қалды. Дегенмен, бұл гидропоникалық егіншіліктің тиімсіздігін көрсетпейді. Себебі, күнделікті жіті қадағалап жүрсек, өнімді уақытылы және сапалы түрде аламыз. Бұл өз кезегінде өнімді жыл он екі ай тұрақты түрде алуға мүмкіндік береді.
Топыраққа отырғызған «Редис Red Coral»  жақсы нәтиже көрсетіп, өнім берді. Топырақ ылғалды өз бойында ұзақ уақыт ұстай алғандықтан, өсімдігіміз агромақтаға отырғызған өсімдікке қарағанда тіршілігін жалғастыра алды.

